Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
6.
Banyak aduan di KADUN Paya Terubong mengenai kerosakan infrastruktur contohnya kerosakan jalan telah dirujukkan kepada pihak JKR.  Tetapi kebanyakan daripada surat balasan daripada JKR menyatakan bahawa tiada peruntukkan untuk memperbaiki kerosakan infrastruktur.  Adakah pihak JKR tidak diperuntukkan apa-apa peruntukan sebagai "maintenance fund" untuk memperbaiki mana-mana kerosakan infrastruktur?

Y.A.B. Ketua Menteri:
6.
Di KADUN Paya Terubung terdapat Jalan Negeri dan Jalan Persekutuan.  Untuk makluman, Jalan-jalan Negeri di senggara dengan menggunakan Peruntukan Pembangunan P12/15 di dalam Rancangan Negeri Pulau Pinang ke2 (RNPP2) dan juga dengan menggunakan Wang Amanah Penyenggaraan Jalan Negeri.  Manakala bagi Jalan Persekutuan,  penyenggaraan jalan dilaksanakan menggunakan peruntukan Penyenggaraan Jalan Persekutuan B27.

JKR menjalankan penyenggaraan kedua-dua jalan iaitu Jalan Negeri dan Jalan Persekutuan mengikut program dan peruntukan yang diluluskan. JKR juga menggunakan peruntukan di atas untuk menyelesaikan semua aduan-aduan jalan di kawasan KADUN Paya Terubung.

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
7.
Memandangkan Bandar George Town telah dinobatkan sebagai tapak warisan UNESCO, adakah kerajaan negeri mempunyai apa-apa rancangan untuk memulihara ciri-ciri warisan George Town?

Y.A.B. Ketua Menteri:
7.
Mesyuarat World Heritage Committee ke 32 yang diadakan pada 7 Julai 2008 di Quebec City, Canada telah memutuskan Pencalonan “Historic Cities Of The Straits Of Malacca: Melaka And George Town” Ke Senarai Warisan Dunia UNESCO diterima.


Pencalonan Melaka dan Pulau Pinang adalah di bawah kriteria (ii), (iii) dan (iv) mengikut Operational Guidelines 2005, UNESCO seperti berikut :

Criteria (ii)
- 
exhibit an important interchange of human values, over a span of 
time or  within a cultural area of the  world/ on developments in 
architecture or technology, monumental arts, town planning or 
landscape design.

Criteria (iii)
- 
bear a unique or at least exceptional testimony to a cultural tradition or to a civilisation which is living or which has disappeared.

Criteria (iv)   
-  
be an outstanding example of a type of building architectural  or  technologal  ensemble, or  landscape landscape which illustrates significant   stage in human history.


Tindakan segera yang dilakukan oleh kerajaan negeri berdasarkan kepada Pelan Pengurusan Pemuliharaan yang merupakan satu mekanisme ialah untuk tadbir urus dan memulihara nilai kawasan yang disenaraikan supaya nilai-nilai Outstanding Universal Value tapak ini terpelihara iaitu:-

(a)
Penubuhan  Jawatankuasa Pemandu  Warisan  bertujuan untuk 
memantau pelaksanaan perihal warisan di peringkat negeri dan kebangsaan.

(b)
Penubuhan Pejabat Warisan Dunia (World Heritage Office) Peringkat Negeri Pulau Pinang yang berfungsi sebagai pejabat yang bertanggungjawab untuk mentadbir, mengurus dan memantau pelaksanaan projek dalam kawasan tapak warisan. 

(c)
Menubuhkan State Heritage Fund bagi menampung projek-projek fizikal dan sosial berkaitan kawasan tapak warisan.

(d)
Penubuhan Jabatan Warisan di peringkat Majlis Perbandaran Pulau Pinang bagi tujuan memproses kelulusan pelan-pelan yang melibatkan kawasan warisan.

(e)
Menubuhkan Technical Review Panel di peringkat Majlis Perbandaran Pulau Pinang sebagai badan penasihat berkaitan reka bentuk dan ciri-ciri bangunan warisan.

(f)
Mengadakan beberapa siri dialog dengan pihak berkepentingan bagi memudahkan perlaksanaan Pelan Pengurusan Pemuliharaan; dan

(g)
Mengadakan publisiti meluas di dalam dan luar negeri.

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
8.
Terdapatnya beribu-ribu pekerja asing yang tinggal di KADUN Paya Terubong, khususnya di Paya Terubong dan Relau, adakah Kerajaan negeri mempunyai apa-apa rancangan untuk memindahkan pekerja asing daripada KADUN Paya Terubong untuk memulihkan kesejahteraan penduduk-penduduk di KADUN Paya Terubong?

Y.A.B. Ketua Menteri:
8.
Kerajaan negeri tidak mempunyai rancangan untuk memindahkan pekerja asing daripada KADUN Paya Terubong ke tempat lain. Memindahkan pekerja asing dari satu KADUN ke KADUN yang lain tidak akan menyelesaikan masalah. Tambahan pula, penempatan bagi pekerja asing disediakan oleh pihak majikan sendiri. Kerajaan negeri melalui agensi-agensi kerajaan termasuk Polis Diraja Malaysia (PDRM) sentiasa menjalankan kempen-kempen dan program dalam menangani gejala sosial yang ditimbulkan oleh pekerja asing. 

Pihak Polis juga telah menyedari masalah penempatan pekerja asing di KADUN tersebut yang terlalu ramai dan sering menimbulkan pelbagai masalah dan rasa tidak senang di kalangan penduduk tempatan. Demi memulihkan kesejahteraan penduduk-penduduk di KADUN Paya Terubong, pihak polis telah meningkatkan kawalan keselamatan dan pencegahan jenayah dengan mengaturkan  rondaan dan juga operasi  dari pelbagai unit dan cawangan dikawasan tersebut seperti :-

(i)
Rondaan  Anggota Balai

(ii)
Rondaan Anggota Jabatan Siasatan Jenayah

(iii)
Rondaan Cawangan Kereta Peronda

Selain itu, Jabatan Imigresen hanya mengeluarkan dokumen pas yang sah bagi pekerja asing yang datang bekerja di Malaysia. 

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
9.
Adakah kerajaan negeri mempunyai apa-apa rancangan atau penyelesaian untuk menempatkan kilang getah di Paya Terubong ke tempat lain untuk menjaga kesihatan penduduk di Paya Terubong?

Y.A.B. Ketua Menteri:
9.
Kerajaan Negeri belum mempunyai rancangan untuk menempatkan semula  kilang getah di Paya Terubong yang telah beroperasi sejak sekian lama dan aktiviti kilang seperti ini sememangnya mempunyai masalah bau getah. Walau bagaimanapun usaha telah diambil untuk mengurangkan kesan-kesan negatif kilang getah tersebut. 

Kebiasaannya penempatan kilang getah memerlukan zon penampan (buffer zone) sekurang-kurangnya 500 meter dari kawasan penempatan/kediaman. Kepesatan pembangunan dan peningkatan pembinaan bilangan rumah kediaman di kawasan Paya Terubong berhampiran kilang getah ini telah menyebabkan zon penampan 500 meter semakin berkurangan.

Usaha telah diambil oleh pemilik kilang untuk menempatkan semula kilang tersebut di tempat yang lebih sesuai. Walau bagaimanapun pencarian tapak yang sesuai dan kelulusan dari pihak berkuasa akan mengambil masa. Oleh itu langkah telah diambil oleh pemilik kilang bagi mengurangkan masalah bau, iaitu dengan menempatkan getah skrap (cup lump) di dalam bangunan yang dilengkapi dengan penyembur air (water sprinkler) dan bahan pewangi.  Sebelum ini getah skrap (cup lump) ditempatkan di kawasan terbuka dan telah menyebabkan masalah bau. 

Langkah yang diambil ini telah dapat meminimumkan masalah bau busuk. Sejak Januari 2007 hingga Mac 2009, Kerajaan Negeri tiada menerima sebarang aduan bau busuk yang berpunca daripada operasi kilang getah tersebut daripada orang ramai.

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
10.
Bagi menyelesaikan masalah trafik di Pulau Pinang, adakah kerajaan negeri mempunyai apa-apa cadangan untuk membina monorel atau LRT ataupun tramp di Pulau Pinang? Sekiranya ada, bilakah cadangan ini boleh dilaksanakan untuk kebaikan rakyat jelata?

Y.A.B. Ketua Menteri:
10.
Kerajaan Negeri Pulau Pinang bercadang untuk membina sistem pengangkutan multi-modal yang merangkumi antara lain monorel, tram, bas dan aerobus mengikut keperluan teknikal dan sumber kewangan bagi menyelesaikan masalah trafik di Pulau Pinang. Pembinaan Monorel ini adalah projek penswastaan. Seperti mana peraturan, projek penswastaan kerajaan negeri harus diselaraskan oleh Jawatankuasa Penswastaan Unit Perancang Ekonomi, Jabatan Perdana Menteri. Penilaian akan dilakukan oleh Jawatankuasa Penswastaan, UPE, JPM sebelum keputusan pelaksanaan dibuat. Walau  bagaimanapun, usaha ini terpaksa ditangguhkan disebabkan oleh kekangan peruntukan.  Akan tetapi kerajaan negeri telah memohon kepada kerajaan pusat untuk memulihkan projek ini di bawah pakej Rangsangan Ekonomi Kedua sebanyak RM 60 bilion yang masih dalam tahap rundingan berkaitan dengan syarat-syarat pembinaan.

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
11.
Sila nyatakan apakah usaha yang telah dilakukan oleh Ahli EXCO Jawatankuasa Pembangunan Wanita, Keluarga & Komuniti untuk membantu pekerja wanita yang terjejas atau hilang pekerjaan ekoran kegawatan ekonomi kini?

Y.A.B. Ketua Menteri:
11.
Kerajaan negeri di bawah Jawatankuasa MMK Pembangunan Wanita, Keluarga dan Komuniti telah menubuhkan Pusat Perkhidmatan Wanita Seberang Perai, di Daerah Seberang Perai Tengah dan Pusat Jagaan Kanak-Kanak di Daerah Timur Laut iaitu di Dewan Komuniti Padang Tembak,  Air Itam.  Pusat ini selain daripada mengambil khidmat petugas yang profesional, ia juga memberi peluang kepada ibu-ibu tunggal dan wanita yang tidak bekerja untuk memohon pekerjaan bagi membantu memperkasakan pusat tersebut.  Pusat Perkhidmatan Wanita juga ada menyediakan sesi latihan bagi mempertingkatkan ilmu pengetahuan dan kemahiran untuk mencari peluang pekerjaan dengan agensi lain. 

Selain daripada kedua-dua pusat ini, kerajaan negeri juga telah mewujudkan program Career Assistance and Training (CAT) dan investPenang merupakan agensi pelaksana bagi program tersebut. Program CAT ini bertujuan membantu memadankan mereka yang hilang pekerjaan sama ada melalui proses Voluntary Separation Scheme (VSS) atau diberhentikan kerja dan juga mereka yang tiada pekerjaan dengan program-program latihan atau peluang-peluang pekerjaan yang lain.  

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
12.
Sila nyatakan jumlah wang peruntukkan yang telah dihulurkan oleh Kerajaan Persekutuan kepada kerajaan negeri untuk pembangunan?

Y.A.B. Ketua Menteri:
12.
Di samping peruntukan Rancangan Malaysia Lima Tahun yang diluluskan oleh Kerajaan Persekutuan untuk pelaksanaan projek-projek pembangunan di negeri, Kerajaan Persekutuan juga meluluskan peruntukan tahunan kepada negeri di bawah maksud Pemberian Berdasarkan Tahap Pembangunan Ekonomi, Infrastruktur dan Kesejahteraan Hidup yang diperakaunkan dalam Kumpulan wang Pembangunan.  Peruntukan di bawah maksud ini yang telah diluluskan kepada negeri pada tahun 2007 dan 2008 adalah sebanyak RM12,781.368.00 dan RM13,460,820.00 masing-masing.  Setakat ini peruntukan tahun 2009 belum diterima lagi.

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
13.
Berapa ramaikah pelancong luar negara yang telah melawat ke Negeri Pulau Pinang dari tempoh bulan Mac 2008 sehingga Mac 2009?  Sila nyatakan negara asal pelancong dan jumlah pelancong negara asal masing-masing?

Y.A.B. Ketua Menteri:
13.
Bilangan pelancong luar negara yang melawat Pulau Pinang mengikut negara asal masing-masing seperti di lampiran.

Bagi tahun 2008, negeri Pulau Pinang telah menerima ketibaan pelancongan melalui lapangan terbang dan pelabuhan seperti berikut :











LAMPIRAN
	BIL
	NEGARA
	KETIBAAN PELANCONG

	
	
	LAPANGAN

TERBANG
	PELABUHAN

	1
	Singapore
	56,386
	23,856

	2
	Australia
	14,056
	11,161

	3
	New Zealand
	1,771
	564

	4
	Canada
	4,056
	825

	5
	United Kingdom
	16,602
	6,595

	6
	Hong Kong (British)
	407
	288

	7
	Hong Kong (C.I)
	74
	12

	8
	Sri Lanka
	406
	327

	9
	Bangladesh
	858
	62

	10
	India
	6,425
	16,198

	11
	Brunei Darulsalam
	148
	839

	12
	Others Commonwealth Countries
	3,613
	1,086

	13
	United State
	20,298
	3,259

	14
	China
	22,854
	4,896

	15
	Russia
	606
	121

	16
	America Latin
	1,801
	284

	17
	Arabia Countries
	2,058
	980

	18
	West Germany
	6,888
	907

	19
	France
	2,271
	703

	20
	Norway, Sweden Denmark
	2,905
	619

	21
	Belgium, Luxemburg & Netherland
	744
	397

	22
	Other West Europe Countries 
	4,399
	438

	23
	East Europe
	1,249
	158

	24
	Philippines
	3,926
	3,025

	25
	Thailand
	21,069
	1,249

	26
	Taiwan
	29,248
	449

	27
	Indonesia
	198,352
	26,194

	28
	Pakistan
	929
	472

	29
	Jepan
	26,772
	7,608

	30
	South Korea
	5,519
	901

	31
	Others
	3,945
	1,043

	
	Jumlah
	460,635
	115,516


Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
14.
Dari tempoh bulan Disember 2008 sehingga bulan Mac 2009, berapa banyakkah kilang di Negeri Pulau Pinang telah memberhentikan operasi dan berapakah jumlah pekerja telah hilang pekerjaan? Bagaimanakah kerajaan negeri membantu pekerja-pekerja yang hilang pekerjaan?

Y.A.B. Ketua Menteri:
14.
(i)
Menurut data  yang diperolehi dari  Jabatan Tenaga Kerja Negeri Pulau Pinang, tiada kilang yang memberhentikan  operasi bagi tempoh Januari hingga bulan Mac 2009. Akan tetapi, terdapat 9 buah kilang yang telah menghentikan operasi sepanjang tempoh Januari hingga Disember 2008. Manakala seramai 4,817 orang pekerja telah diberhentikan ekoran dari kemelesetan ekonomi.


(ii)
Dalam menghadapi krisis kemelesetan ekonomi, kerajaan negeri telah mengambil langkah pro-aktif untuk mengurangkan kesan pengangguran dan meringankan beban ekonomi Negeri Pulau Pinang.  Justeru itu,  semasa pembentangan Bajet 2009 pada Persidangan Dewan Undangan Negeri yang lalu, kerajaan negeri telah meluluskan dana sejumlah RM10 juta bagi mengurangkan kesan krisis ekonomi dengan menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan, para graduan, belia lepasan sekolah dan penganggur. 

Pada bulan Januari 2009, kerajaan negeri telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Centre [CAT] ) yang telah dirasmikan oleh YAB Ketua Menteri pada bulan Mac 2009.  Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan dengan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT, mengenal pasti program latihan yang bersesuaian dan bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. 


Pusat CAT ini diuruskan oleh investPenang dengan mendapat sokongan padu daripada Majlis Perbandaran Seberang Perai (MPSP), Majlis Perbandaran Pulau Pinang (MPPP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang (PBAPP). 

Sehingga 24 Mac 2009, seramai 851 orang telah berdaftar dengan pusat CAT. Dalam tempoh yang sama juga, sejumlah 2,683 kekosongan jawatan turut didaftarkan dengan pusat ini.  Kebanyakan jawatan-jawatan kosong ini adalah untuk sektor perkilangan. Lanjutan dari itu, seramai 471 pendaftar yang berkelayakan telah dihubungkan ke syarikat-syarikat yang menawarkan peluang pekerjaan kepada mereka. 

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
15.
Berapakah pekerja warga asing yang sedang berada di Negeri Pulau Pinang?  

Y.A.B. Ketua Menteri:
15.
Mengikut data yang dikeluarkan oleh Jabatan Imigresen Negeri Pulau Pinang, pekerja warga asing yang berada di negeri ini yang mendapat kelulusan Pas Lawatan Kerja Sementara (PLKS) bagi tahun 2008 adalah seramai 107,418 orang dari pelbagai sektor.  Butiran kelulusan Pas Lawatan Kerja Sementara 2008 adalah seperti berikut:
Jumlah Kelulusan Pas Lawatan Kerja Sementara (PLKS) Bagi Tahun 2008

	SEKTOR
	JUMLAH (orang)

	Barangan Logam
	453

	Dobi
	35

	Padang Golf
	7

	Gunting Rambut
	264

	Pembantu Rumah
	23,885

	Pembinaan
	9,937

	Pembuatan
	57,726

	Pencucian
	1,879

	Peng. Kargo
	32

	Perkhidmatan
	2,505

	Industri SPA
	170

	Perladangan
	1,007

	P.Runcit & Borong
	653

	Perniagaan Tekstil
	64

	Pertanian
	3,897

	Restoran
	4,869

	Kebajikan
	0

	Hotel
	17

	Rumah Kebajikan
	10

	Lain-lain
	1

	Kedi
	7

	JUMLAH
	107,418


Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
16.
Adakah kerajaan negeri mempunyai apa-apa rancangan untuk menggunakan stadium di Balik Pulau dan Batu Kawan bagi mengelakkan stadium berkenaan menjadi "gajah putih" (white elephant)?

Y.A.B. Ketua Menteri:
16.
Majlis  Sukan  Negeri  Pulau  Pinang  telah merancang untuk memperbanyakkan lagi program-program dan aktiviti-aktiviti sukan dan rekreasi di Kompleks Sukan Balik Pulau dan Stadium Negeri Batu Kawan, Pulau Pinang. Majlis Sukan Negeri Pulau Pinang akan menjadikan Kompleks Sukan Balik Pulau sebagai venue untuk pertandingan sepak takraw bagi Sukan Pulau Pinang 2009 [SUKPEN 2009] pada 3 – 5 Jun 2009.  Di samping itu, beberapa sukan berbentuk rekreasi seperti “Penang Interstate Fellowship Ride 2009” akan menjadikan Kompleks Sukan Balik Pulau sebagai tempat untuk jamuan makan tengah hari dan sesi penyampaian hadiah dan cenderamata pada 1 Januari 2010.

Stadium Negeri Batu Kawan, Pulau Pinang akan menjadi venue untuk sesi latihan dan kejohanan olahraga yang dianjurkan oleh Majlis Sukan Negeri Pulau Pinang, Persatuan Olahraga Amatur Pulau Pinang dan Jabatan Pendidikan Negeri Pulau Pinang.  Perlawanan bola sepak Liga Super dan Liga Perdana juga akan diadakan di Stadium Negeri Batu Kawan, Pulau Pinang secara alternatif dengan Stadium Bandaraya Pulau Pinang.

Kerajaan Negeri Pulau Pinang juga bercadang untuk menganjurkan beberapa program sukan bermotor seperti cub prix, motor cross, perlumbaan kereta kawalan radio (radio control) dan go-kart di Stadium Negeri Batu Kawan, Pulau Pinang. Acara-acara mingguan seperti ”car booth sale”, promosi dan pesta penjualan barang-barang makanan dan sukan, program-program berbentuk hiburan dan sukan massa juga sedang dirancang untuk diadakan di stadium tersebut.  Stadium ini juga akan digunakan oleh pihak swasta bagi menganjurkan program seperti Karnival Astro Ceria yang menjadi program tarikan kanak-kanak.
Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
17.
Sila nyatakan jumlah permohonan penukaran hak milik pajakan kepada hak milik kekal yang telah diterima oleh kerajaan negeri dan berapa banyakkah permohonan yang telah diluluskan?
Y.A.B. Ketua Menteri:
17. Sehingga 30.3.2009 sebanyak 122 permohonan telah diterima di semua daerah untuk penukaran hak milik kepada pegangan kekal seperti berikut:-

	Bil.
	Daerah
	Jumlah Permohonan



	1

2.

3.

4.

5.
	Seberang Perai Selatan 

Seberang Perai Tengah


Seberang Perai Utara                   

Daerah Timur Laut                    

Daerah Barat Daya

	0

43

10

61

8

	
	Jumlah
	122


Pihak Berkuasa Negeri masih belum meluluskan sebarang permohonan kerana terdapat isu dari segi perundangan yang perlu diselesaikan dengan Kerajaan Persekutuan.  Isu yang perlu diselesaikan terlebih dahulu adalah berkaitan dengan kuasa, iaitu sama ada kerajaan negeri mempunyai kuasa atau tidak meluluskan permohonan pemberian milik tanah atas status pegangan kekal sedangkan dalam Kanun Tanah Negara menjelaskan bahawa status pemilikan kekal hanya boleh diberikan dalam keadaan-keadaan tertentu dan khas sahaja.

Setakat ini, kerajaan negeri belum lagi membuat apa-apa keputusan ke atas permohonan-permohonan milik kekal untuk rumah/rumah pangsa kos rendah dan sederhana yang diterima kerana ada bantahan daripada Kerajaan Pusat.  Perkara ini harus dibincangkan dalam mesyuarat Majlis Tanah Negara tahun ini.  Oleh yang demikian, isu mengenai permohonan rayuan tidak berbangkit.  Daripada rekod didapati sebanyak 122 permohonan telah diterima.

Kerajaan negeri tidak berganjak memberikan hak milik kekal kepada kediaman rumah pangsa kos rendah dan sederhana demi memastikan tanah kerajaan adalah tanah milik rakyat dan rumah kediaman adalah milikan mereka dahulu, kini dan selama-lamanya.  Isu ini akan dibawa semula kepada Majlis Tanah Negara.  Buat masa ini pihak Kerajaan Persekutuan sedang mengumpul maklum balas dari negeri-negeri bagi menyediakan dan melengkapkan kertas berkenaan.  Siri-siri mesyuarat di peringkat pegawai di antara Kerajaan Persekutuan dan kerajaan-kerajaan negeri juga sedang dijalankan.

Kerajaan negeri masih berpendapat bahawa kuasa menentukan semua geran hak milik kekal untuk rumah/rumah pangsa kos rendah dan sederhana terletak di bawah hak mutlak kerajaan negeri.  Majlis Tanah Negeri (MTN) hanya memainkan peranan perundingan sahaja.  Sebaik sahaja MTN dirundingkan semula sepertimana yang diperuntukkan di bawah Perlembagaan Persekutuan, maka kerajaan negeri akan melaksanakan keputusan muktamad mengeluarkan hak milik kekal kepada pemilik rumah kos rendah dan sederhana tertakluk kepada syarat yang ditetapkan.  

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
18.
Berapa banyakkah projek perumahan yang terbengkalai di KADUN Paya Terubong?  Apakah usaha yang telah dilakukan oleh kerajaan negeri untuk memulihkan projek berkenaan dan apakah status terkini mengenai projek terbengkalai berkenaan?

Y.A.B. Ketua Menteri:
18. 
Terdapat tiga (3) projek terbengkalai yang disahkan oleh Kementerian Perumahan dan Kerajaan Tempatan (KPKT) di KADUN Paya Terubong.  



Projek-
projek tersebut ialah:-

(i)
Desa Aman oleh pemaju Binanusa Sdn. Bhd

Bagi projek Desa Aman, pemaju Binanusa Sdn. Bhd. memohon pihak Syarikat Perumahan Negara Berhad (SPNB) mengambil alih projek tersebut. Pihak SPNB memaklumkan masih dalam kajian awal untuk tindakan pengambilalihan. 

(ii) 
Taman Terubong Indah oleh pemaju Majestic Heights Sdn. Bhd.

Bagi projek Taman Terubong Indah, terdapat sebuah syarikat pemaju yang menyatakan hasrat untuk mengambil alih projek tersebut dari pihak likuidator. Beberapa perbincangan telah dijalankan antara likuidator, pemaju, pembeli-pembeli, ADUN dan kerajaan negeri, namun pemaju belum memuktamadkan pelan penyelamat. 

(iii) 
Taman Cemerlang oleh pemaju Penangan Maju Holdings Sdn. Bhd. (Pemaju baru ialah Lembaman Development Sdn. Bhd.)

Projek Taman Cemerlang yang diambil alih oleh pemaju Lembaman Development Sdn. Bhd. telah diluluskan pelan bangunan pada 5 Februari 2009. 

Antara usaha-usaha yang dilaksanakan oleh kerajaan negeri untuk menyelesaikan masalah projek terbengkalai adalah :

(i) 
Mengadakan perbincangan dengan pihak-pihak yang terlibat seperti pihak pemaju, pihak bank, atau pihak berkepentingan dan juga penduduk dalam mencari jalan penyelesaian walaupun projek terbengkalai ini adalah di bawah tanggungjawab Kerajaan Persekutuan iaitu Kementerian Perumahan dan Kerajaan Tempatan (KPKT). Mesyuarat penyelarasan merupakan pendekatan yang dijalankan oleh kerajaan negeri di dalam mengadakan perbincangan dan perundingan di antara pemaju atau syarikat penyelamat white knight bersama agensi-agensi teknikal berkaitan bagi mempercepatkan proses pemulihan sesuatu projek dan menyegerakan proses kelulusan  untuk mendapatkan Sijil Layak Menduduki (O.C).

(ii) 
Atas inisiatif dan usaha proaktif, kerajaan negeri sentiasa memantau projek-projek terbengkalai tersebut dengan menghubungi pihak KPKT, Syarikat Perumahan Negara Berhad (SPNB) dan pemaju asal/ambil alih untuk mengetahui status terkini projek.

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
19.
Apakah usaha yang telah dan boleh dilakukan oleh kerajaan negeri dalam membantu pemulihan pembinaan lebuh raya dari Teluk Kumbar ke Balik Pulau yang telah terbengkalai?

Y.A.B. Ketua Menteri:
1. Projek menaik taraf laluan Persekutuan 6 dari Teluk Kumbar ke Pekan Genting (Balik Pulau) yang merupakan projek Kerajaan Pusat telah ditender semula, dan dalam peringkat pertimbangan oleh Lembaga Perolehan Persekutuan untuk memilih kontraktor yang layak. 
Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
20.
Sila nyatakan jumlah hotel atau rumah penginapan pelancong bertaraf 3 bintang ke atas di Pulau Pinang? Adakah kerajaan negeri mempunyai apa-apa pelan untuk menggalakkan lebih banyak hotel dibina di Pulau Pinang?

Y.A.B. Ketua Menteri:
20.
Berdasarkan laman web Kementerian Pelancongan, hotel/rumah penginapan bertaraf tiga bintang ke atas adalah seperti di lampiran.

Kerajaan negeri sememangnya menggalakkan pembinaan hotel tetapi tertakluk kepada kelulusan Pihak Berkuasa Negeri. Hotel terbaru yang beroperasi kini ialah Tune Hotel di George Town. Manakala hotel yang dijangka dibuka pada tahun ini adalah Hard Rock Hotel di Batu Ferringhi dan Hotel Eastin iaitu bersebelahan Queensbay Mall.

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
21.
Apakah cadangan Muzium Negeri untuk mempromosikan muzium kepada pelancong bagi menarik pelancong yang datang ke Pulau Pinang berdasarkan pengiktirafan George Town sebagai tapak warisan oleh UNESCO?

Y.A.B. Ketua Menteri:
21.
Muzium Negeri Pulau Pinang sedang dan akan mengadakan pameran-pameran dan aktiviti seni, warisan dan sejarah bagi tahun 2009 dan 2010.  Pengkhususan diberi kepada pameran-pameran dan aktiviti-aktiviti yang menonjolkan seni, warisan dan sejarah Negeri Pulau Pinang untuk tatapan pengunjung seperti pameran Numismatik (mata wang) yang mempamerkan artifak (coins/syiling) pra sejarah yang telah digunakan di Pulau Pinang sebelum kedatangan Francis Light lagi. Muzium & Balai Seni Lukis Pulau Pinang juga akan mengadakan 15 pameran seni tampak dengan menjemput pelukis-pelukis tempatan untuk turut serta.  Muzium & Balai Seni Lukis Pulau Pinang merancang mempromosi produk-produk pelancongan melalui penerbitan media massa, khidmat penerangan, pertunjukan-pertunjukan terutama bagi warisan budaya dan juga melalui khidmat pameran.

Selain itu, pihak Majlis Perbandaran Pulau Pinang (MPPP) telah bersetuju untuk menyewakan Bangunan No. 57, Jalan Macalister sebagai premis lanjutan Muzium Negeri yang baru.  Perolehan bangunan ini akan memberi peluang kepada Muzium Negeri untuk memperkembangkan aktiviti dan memberi keselesaan serta kepuasan kepada pelancong dari dalam dan luar negara. Contohnya: mempamerkan koleksi persembahan Boria yang diiktiraf oleh UNESCO sebagai salah satu seni warisan kebangsaan.

Pada masa yang sama premis Muzium yang sedia ada akan dikekalkan sebagai Muzium Negeri yang akan mempamerkan sejarah awal Pulau Pinang secara terperinci iaitu sejarah Pulau Pinang yang dahulunya adalah di bawah Kerajaan Negeri Kedah dan perkembangan Negeri Pulau Pinang hingga mencapai Kemerdekaan pada 31 Ogos 1957. 

Muzium & Balai Seni Lukis Pulau Pinang juga merupakan agensi yang menjadi  ”pusat sumber” dan  salah satu “gedung ilmu” yang terpenting bagi mengetahui dan mempelajari secara langsung aspek-aspek warisan budaya, sejarah, seni, alam kemanusiaan, alam semula jadi dan yang berkaitan dengannya. Oleh itu Muzium & Balai Seni berperanan menggalakkan ahli - ahli  akademik, para pelajar dan orang awam menggunakannya untuk menyelidik dan menimba ilmu melalui aktiviti-aktiviti seperti Forum, Bengkel dan Seminar yang berkaitan sejarah dan budaya. 

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
22.
Apakah pendirian dan langkah yang diambil oleh kerajaan negeri dalam isu ketinggian empat (4) buah hotel di Zon Warisan Bandar George Town yang telah menimbulkan banyak kontroversi?

Y.A.B. Ketua Menteri:
22.
Majlis Perbandaran Pulau Pinang (MPPP) bersama kerajaan negeri dan Kerajaan Persekutuan iaitu Kementerian Perpaduan, Kebudayaan, Kesenian dan Warisan Malaysia (KEKWA) akan memastikan isu ketinggian 4 buah hotel di Zon Warisan Bandar George Town, Pulau Pinang ditangani dengan sebaik-baiknya supaya tidak menjejaskan status George Town sebagai Tapak Warisan Dunia UNESCO.

Setelah isu ketinggian 4 buah hotel ini dibangkitkan, pihak kerajaan negeri dan MPPP telah mengambil langkah berbincang dengan pemaju-pemaju hotel yang terlibat dari segi cadangan menurunkan ketinggian bangunan hotel yang diluluskan.

Selain itu, kerajaan negeri dan MPPP juga terlibat dalam perbincangan-perbincangan dengan Jabatan Warisan Negara serta lawatan-lawatan oleh dua pakar warisan daripada International Council On Monuments And Sites (ICOMOS) ke kawasan Warisan George Town.

Sehingga kini, kerajaan negeri masih menunggu arahan dan ulasan lanjut daripada Jabatan Warisan Negara mengenai status projek pemajuan 4 projek hotel ini.

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
23.
Kesesakan trafik sering berlaku di Jalan Dato’ Ismail Hashim khususnya di bahagian Pekan Relau.  Adakah kerajaan negeri mempunyai apa-apa pelan untuk mempertingkatkan taraf jalan tersebut ataupun membina sebuah jambatan dari Jalan Dato’ Ismail Hashim yang menyambung ke Jalan Tun Dr Awang?

Y.A.B. Ketua Menteri:
23.
(a)
Kerajaan negeri memang mempunyai pelan tindakan untuk mengawal 
kesesakan trafik yang sering berlaku di Jalan Dato’ Ismail Hashim 
khususnya di 
Pekan Relau dengan menaik taraf lampu isyarat di Jalan 
berkenaan.

(b)
Selain itu,  langkah-langkah yang diusahakan oleh kerajaan negeri ialah pelebaran jalan di persimpangan berkenaan untuk mengatasi masalah kesesakan lalu lintas.

(c)
Pihak JKR juga mempunyai perancangan strategik yang segera  untuk menaik taraf persimpangan Jalan Ismail Hashim dan Jalan Paya Terubong di Pekan Relau serta menggantikan jambatan sedia ada dengan jambatan baru di Jalan Ismail Hashim.  Kini,  kerja-kerja reka bentuk bagi projek ini telah siap sepenuhnya.  Walaupun kerja-kerja reka bentuk telah sempurna,  masalah-masalah teknikal juga perlu diambil perhatian sebelum projek ini  dapat dilaksanakan.  Antaranya ialah:-

(i)
Pengalihan surau di persimpangan tersebut.

(ii)
Bagi proses pengambilan balik tanah dengan pemaju di kawasan; dan

(iii)
Pihak pemaju disyaratkan menyerah tanah kepada kerajaan untuk menaik taraf persimpangan dan menyediakan kawasan baru untuk  surau yang terlibat.

(d)
Sekiranya masalah-masalah ini dapat diatasi,  pelaksanaan yang dirancang pasti dapat menyelesaikan masalah kesesakan tersebut.

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
24.
Adakah kerajaan negeri mempunyai apa-apa pelan untuk menaiktarafkan PSDC 
sebagai sebuah universiti yang dikawal oleh kerajaan negeri seperti Universiti Industrial Selangor?

Y.A.B. Ketua Menteri:
24.
Kerajaan Negeri tidak mempunyai sebarang rancangan untuk menaiktarafkan PSDC kepada sebuah universiti. PSDC beroperasi berdasarkan model kerjasama dengan syarikat-syarikat Multinasional dan syarikat tempatan dalam menyediakan latihan-latihan dan kursus-kursus yang berkenaan. Sejak penubuhannya pada tahun 1989, PSDC telah berjaya menyediakan pelbagai kursus dan latihan yang relevan dengan industri. Justeru itu,  Kerajaan Negeri tidak berhasrat untuk membuat sebarang perubahan dalam masa terdekat dan akan mengekalkan model operasi yang sedia ada.  

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
25.
Sila nyatakan usaha-usaha yang telah dilakukan oleh InvestPenang untuk mengatasi masalah kehilangan pekerjaan di Pulau Pinang.

Y.A.B. Ketua Menteri:
25.
Dalam menghadapi krisis kemelesetan ekonomi, Kerajaan Negeri telah mengambil langkah pro-aktif untuk mengurangkan kesan penganguran yang akan berlaku dan meringankan beban ekonomi Negeri Pulau Pinang. 

Sehubungan itu, semasa pembentangan Bajet 2009 pada Persidangan Dewan Undangan Negeri yang lalu, Kerajaan Negeri telah meluluskan dana sejumlah RM10 juta bagi mengurangkan kesan krisis ekonomi dengan menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan, para graduan,  belia lepasan sekolah dan penganggur. 

Pada bulan Januari 2009, Kerajaan Negeri telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Centre [CAT] ) yang telah dirasmikan oleh Y.A.B.  Ketua Menteri pada bulan Mac 2009.  Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan dengan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT, mengenal pasti program latihan yang bersesuaian dan bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. 

Pusat CAT ini diuruskan oleh investPenang dengan mendapat sokongan padu daripada Majlis Perbandaran Seberang Perai (MPPP), Majlis Perbandaran Pulau Pinang (MPPP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang (PBAPP). 

Sehingga 24 Mac 2009 seramai 851 orang telah berdaftar dengan pusat CAT. Dalam tempoh yang sama juga, sejumlah 2,683  kekosongan jawatan turut didaftarkan dengan pusat ini. Kebanyakan jawatan-jawatan kosong ini adalah untuk sektor perkilangan. Lanjutan dari itu, seramai 471 pendaftar yang berkelayakan telah dihubungkan ke syarikat-syarikat yang menawarkan peluang pekerjaan kepada mereka. 

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
26.
Terdapatnya banyak bantahan daripada kalangan rakyat terhadap struktur antena telekomunikasi yang didirikan di atas bumbung bangunan komersial yang didirikan tanpa keperluan permohonan merancang.  Adakah Kerajaan Negeri mempunyai apa-apa langkah untuk menambah baik garis panduan mengenai struktur antena telekomunikasi ini?
Y.A.B. Ketua Menteri:
26.
Kerajaan negeri mengguna pakai Garis Panduan Pembinaan Menara & Struktur Sistem Pemancar Telekomunikasi, Kementerian Perumahan & Kerajaan Tempatan (KPKT) dalam memproses permohonan-permohonan pembinaan menara dan struktur pemancar telekomunikasi di Pulau Pinang.  Kerajaan Negeri melalui Unit Kerajaan Tempatan sedang membuat kajian ke atas garis panduan sedia ada berhubung dengan keperluan Permohonan Kebenaran Merancang bagi permohonan-permohonan sedemikian.  Garis Panduan sedang digariskan dan dalam peringkat akhir penyediaan. Satu mesyuarat Menara Telekomunikasi dipengerusikan YB Exco Kerajaan Tempatan telah diadakan pada 14 April 2009 untuk meneliti draf garis panduan. Didapati draf akhir itu perlu diperbaiki.  Task Force di bawah YB Jeff Ooi diminta bermesyuarat untuk memperbaiki draf garis panduan. Cadangan garis panduan ini juga mengambil kira pandangan NGO seperti Penang EMF Alliance apabila menyediakan garis panduan tersebut. Pandangan Kementerian dan Kerajaan Tempatan akan dipohon sebelum dikemukakan ke MMK untuk kelulusan.

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
27.
Pihak SJK (C) Kong Min Cawangan Kedua Paya Terubong telah memohon supaya lampu isyarat dipasangkan di hadapan sekolah tetapi telah ditolak oleh JKR atas alasan tiada peruntukkan. Memandangkan keselamatan seramai 1,200 orang guru dan pelajar adalah terlibat, apakah usaha kerajaan negeri dalam membantu dalam perkara ini?

Y.A.B. Ketua Menteri:
27.
Pemasangan lintasan pejalan kaki berlampu isyarat di kawasan luar George Town adalah di bawah tanggungjawab Jabatan Kerja Raya (JKR).  Majlis Perbandaran Pulau Pinang (MPPP) hanya bertanggungjawab untuk menyelenggarakan lampu-lampu isyarat di kawasan luar George Town. 

JKR telah menerima permohonan pemasangan lampu isyarat lintasan pejalan kaki daripada pihak SJK (C) Kong Min Cawangan Kedua Paya Terubong di hadapan sekolah.  Oleh kerana Jalan Paya Terubung merupakan Jalan Persekutuan, JKR telah memohon peruntukan  kepada JKR Ibu Pejabat Kuala Lumpur pada tahun 2007 dan 2008.  Namun permohonan tersebut tidak diluluskan.  Walau bagaimanapun, JKR telah memohon peruntukan semula bagi tahun 2009.  Sehingga kini tiada kelulusan peruntukan diperolehi. Kerajaan negeri akan mempertimbangkan permintaan apabila kerajaan negeri ada peruntukan berbuat demikian.

Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
28.
Sila nyatakan jumlah dan tempat CCTV yang telah dipasang di seluruh Negeri Pulau Pinang? 

Y.A.B. Ketua Menteri:
28.
Terdapat sebanyak 31 buah CCTV dipasang oleh kerajaan negeri di bahagian pulau, yang telah beroperasi mulai 14 Februari 2008. Senarai lokasi penempatan CCTV adalah di Lampiran A. 

Pada masa kini, MPSP tidak mempunyai peruntukan bagi pemasangan CCTV di semua DUN. Walau bagaimanapun, pihak Majlis Perbandaran Seberang Perai (MPSP) telah mengemukakan permohonan pemasangan CCTV bagi 24 lokasi CCTV kepada Kementerian Perumahan dan Kerajaan Tempatan (KPKT) dan telah mencadangkan 46 lokasi tambahan kepada kerajaan negeri untuk pemasangan CCTV.

                                                                              Lampiran A

	Bil.
	Lokasi
	Bil. Kamera

	1.
	Jalan Penang Bersebelahan Jejantas Jalan Penang / Jalan Burma / Jalan Dr Lim Chwee Leong
	1

	2.
	Simpangan Jalan Dr Lim Chwee Leong / Lebuh Lintang
	1

	3.
	Jalan Burma Bersebelahan Jejantas Jalan Penang / Jalan Burma / Jalan Dr Lim Chwee Leong
	1

	4.
	Simpang Enam Komtar
	1

	5.
	Simpang Jalan Penang / Lebuh Tek  Soon
	1

	6.
	Simpang Jalan Magazine / Jalan Ria
	1

	7.
	Simpang Jalan Macalister / New Lane
	1

	8.
	Upper Penang Road 
	1

	9.
	Simpang Jalan Penang / Lebuh Chulia
	1

	10.
	Simpang Lebuh Pantai / Lebuh China 
	1

	11.
	Lebuh Farquhar - Depan Hotel E&O
	1

	12.
	Gold Bazaar - Simpang Lebuh Campbell / Jalan Pintal Tali
	1

	13.
	Gold Bazaar - Simpang Carnarvon / Lebuh Buckingham  
	1

	14.
	Gold Bazaar - Simpang Jalan Masjid Kapitan Keling / Lebuh Buckingham
	1

	15.
	Gold Bazaar - Simpang Jalan Masjid Kapitan Keling / Lebuh Chulia
	1

	16.
	Jejantas Citibank Jalan Sultan Ahmad Shah 
	1

	17.
	Simpang Persiaran Midlands / Lebuh Raya Maktab
	1

	18.
	Simpang Persiaran Gurney / Jalan Lim Chin Guan
	1

	19.
	Bulatan Persiaran Gurney - Hawker Center
	1

	20
	Persiaran Gurney - Hawker Center / Gurney Plaza
	1

	21.
	Simpang Jalan Masjid Negeri / Lebuh Raya Batu Lancang
	1

	22.
	Pintu Masuk Terminal Bas Ekspres Sungai Nibong
	1

	23.
	Pintu Keluar Terminal Bas Ekspres Sungai Nibong
	1

	24.
	Bukit Jambul, Simpang Jalan Bukit Gambir / Jalan Rumbia
	1

	25.
	Bukit Jambul, Simpang Jalan Tun Dr Awang / Jalan Bukit Gambir
	1

	26.
	Bukit Jambul, Simpang Jalan Rumbia / Lorong Relau 2
	1

	27.
	Bukit Jambul, Simpang Jalan Tun Dr Awang / Jalan Kampong Relau
	1

	28.
	Air Hitam, Simpang Air Hitam / Jalan Kampung Melayu
	1

	29.
	Air Hitam, Simpang Jalan Air Hitam / Jalan Stesen Keretapi Bukit Bendera
	1

	30.
	Air Hitam, Simpang Jalan Air Hitam / Jalan Rambutan
	1

	31.
	Air Hitam, Simpang Jalan Pasar / Laluan Ke Kuil Kek Lok Si
	1


Ahli Kawasan Paya Terubong (Y.B. Tuan Yeoh Soon Hin) bertanya kepada Y.A.B. Ketua Menteri:
29.
Memandangkan KADUN Paya Terubong merupakan KADUN yang mempunyai paling banyak populasi, adakah kerajaan negeri mempunyai apa-apa rancangan untuk menubuhkan Pusat Jagaan Kanak-kanak di KADUN Paya Terubong?

Y.A.B. Ketua Menteri:
29.
Kerajaan Negeri tiada rancangan untuk menubuhkan Pusat Jagaan kanak-kanak  di KADUN Paya Terubong dalam Negeri Pulau Pinang. Namun begitu Jabatan Kebajikan Masyarakat Negeri Pulau Pinang sentiasa memberikan galakkan kepada mana-mana pertubuhan untuk menyediakan kemudahan tersebut dengan syarat mematuhi peraturan-peraturan di bawah Akta Pusat Jagaan 1993.

XX.
Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
1.
Apakah perkembangan permohonan pertukaran hak milik tanah sementara kepada hak milik kekal untuk pangsapuri-pangsapuri kerajaan dan PDC. Berapakah jumlah permohonan yang telah dikemukakan? Apakah status permohonan tersebut.

Y.A.B. Ketua Menteri:
1.
Soalan ini adalah tidak jelas, sama ada ianya bermaksud pertukaran hak milik kepada hak milik muktamad (Final Title) atau penukaran kepada hak milik kekal (in perpetuity) bagi  pangsapuri kerajaan dan PDC.  Sekiranya soalan bermaksud untuk mendapatkan hak milik muktamad (Final Title), ianya tiada masalah kerana kerja-kerja ukur tanah untuk menyediakan pelan skim dibuat dari masa ke semasa oleh Jabatan Ukur dan Pemetaan ataupun oleh Juru Ukur Berlesen yang dilantik.  Banyak skim perumahan kerajaan dan PDC telah pun memperoleh hak milik muktamad.

Jika soalan ini bermaksud untuk mendapatkan hak milik kekal bagi pangsapuri kerajaan dan PDC, ianya belum lagi terlaksana. Ini adalah kerana ia menimbulkan isu perundangan yang rumit dan melibatkan banyak pihak.  Sekiranya  hak milik tanah bagi sesuatu skim pangsapuri hendak ditukarkan kepada hak milik pegangan kekal, ia perlu melalui proses penyerahan tanah tersebut kepada kerajaan, di mana kemudiannya kerajaan memberi milikan semula tanah tersebut atas pegangan kekal.  Tetapi proses tersebut bukanlah merupakan satu proses yang mudah.  Beberapa pra-syarat lain perlu ditunaikan terlebih dahulu seperti Pembubaran Perbadanan Pengurusan, dan masalah gadaian unit-unit pangsapuri kepada bank-bank perlu diselesaikan. Memandangkan  kepada kerumitan tersebut, dan beberapa isu perundangan yang belum diselesaikan, maka langkah untuk memberikan pegangan kekal ke atas lot-lot tanah pangsapuri tidak diteruskan. 

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
2.
Apakah status rayuan pertukaran hak milik tanah kepada Majlis Tanah Negara? Berapakah tandatangan rayuan yang telah diterima kerajaan negeri? Apakah tindakan susulan yang akan dijalankan?

Y.A.B. Ketua Menteri:
2.
Perkara mengenai penukaran hak milik tanah secara pajakan kepada pegangan kekal telah dirujuk ke Mesyuarat Majlis Tanah Negara (MTN) yang diadakan pada bulan Disember 2008, di mana pandangan dari negeri-negeri lain seperti Negeri Perak juga telah diambil kira.

Setakat ini, Kerajaan Negeri belum lagi membuat apa-apa keputusan ke atas permohonan-permohonan milik kekal yang diterima kerana ada bantahan oleh kerajaan pusat.  Perkara ini harus dibincangkan dan diputuskan dalam mesyuarat Majlis Tanah Negara tahun ini.  Dengan hal yang demikian, isu mengenai permohonan rayuan tidak berbangkit. Daripada rekod didapati sebanyak 123 permohonan telah diterima.

Isu ini akan dibawa semula kepada Majlis Tanah Negara.  Buat masa ini pihak Kerajaan Persekutuan sedang mengumpul maklum balas dari negeri-negeri bagi menyediakan dan melengkapkan kertas berkenaan.  Siri-siri mesyuarat di peringkat pegawai di antara Kerajaan Persekutuan dan Kerajaan-Kerajaan Negeri juga sedang dijalankan.

Kerajaan negeri masih berpendapat bahawa kuasa menentukan semua geran hak milik kekal boleh diberikan kepada pemilik hartanah kediaman rasmi  terletak di bawah hak mutlak kerajaan negeri.  Majlis Tanah Negeri (MTN) hanya memainkan peranan perundingan sahaja.  Sebaik sahaja MTN dirundingkan semula sepertimana yang diperlukan di bawah Perlembagaan Persekutuan.  Maka kerajaan negeri akan melaksanakan keputusan muktamad mengeluarkan hak milik kekal kepada pemilik rumah kos rendah dan sederhana.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
3.
Apakah rancangan kerajaan negeri untuk mengecat semula bangunan usang? Apakah status untuk mengecat bangunan PDC untuk M1-M5 di KADUN Pantai Jerejak.  Bilakah rancangan untuk mengecat akan dilaksanakan?

Y.A.B. Ketua Menteri:
3.  
(i)
Penang Development Corporation (PDC) memang berhasrat untuk mengecat semula bangunan usang dan projek-projek perumahan PDC. Pangsapuri Mayang (M1 & M2) dan Pangsapuri Mahsuri (M3 – M5) merupakan antara projek yang telah PDC kenal pasti untuk kerja-kerja pengecatan semula. Untuk itu, PDC telah mendapatkan tender dari 
beberapa syarikat.  Proses ini telah sampai ke tahap untuk ditawarkan kerja-kerja mengecat semula bangunan kepada penender yang berjaya.

   (ii)
Memandangkan pada ketika ini keadaan ekonomi sedunia telah mengalami kemelesetan, maka pihak Kerajaan Negeri telah memutuskan supaya langkah berhati-hati perlu diamalkan demi tidak terperangkap dalam keadaan ekonomi yang tidak meyakinkan ini. Tindakan proaktif Kerajaan Negeri untuk menilai semula perbelanjaannya adalah semata-mata untuk memastikan rakyat negeri ini tidak akan terjejas apabila kesan kemelesetan ekonomi menjadi kenyataan.

(iii)
Oleh itu, PDC tiada pilihan lain selain daripada menangguhkan kerja-kerja mengecat semula bangunan-bangunan PDC buat sementara waktu sehingga keadaan ekonomi pulih. Keputusan ini adalah berdasarkan hasrat Kerajaan Negeri untuk memastikan bahawa ianya mempunyai dana yang mencukupi kelak untuk memberi bantuan kepada golongan-golongan yang lebih memerlukannya semasa keadaan ekonomi meleset. 

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
4.
Apakah status pembinaan tangki air PBA di Pulau Jerejak. Mengapakah pembinaan diberhentikan.  Bilakah pembinaan akan dijalankan semula dan jangka masa siap kerja.

Y.A.B. Ketua Menteri:
4.
Status Projek Pembinaan Tangki Air PBAPP adalah 10%. Pembinaan ini telah dimulakan sejak Mac 2009 dan dijangka siap pada akhir 2010.  Dengan itu, tidak timbul projek itu diberhentikan.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
5.
Bagaimanakah Pihak PBA mengurangkan kesan impak alam sekitar ke atas tapak bina tangki air di Pulau Jerejak. Sila kepilkan Laporan EIA projek. Akibat henti kerja, tapak pembinaan sudah menjadi “sore thumb” dan botak. Sila laporkan kerja-kerja pemulihan PBA ke atas alam sekitar akibat kerja diberhentikan. 

Y.A.B. Ketua Menteri:
5.
Pembinaan diberhentikan seketika kerana masalah kenaikan harga bahan-bahan binaan yang mendadak pada tahun yang lepas. Perbincangan telah diadakan bersama-sama dengan pihak kontraktor dan juru perunding untuk menyelesaikan isu kenaikan harga. 

Walau bagaimanapun, pihak kontraktor telah bersetuju untuk menjalankan kerja-kerja pembinaan tangki air konkrit ini dan kerja-kerja tanah telah dimulakan pada bulan yang lepas. Dijangka pembinaan tangki air konkrit akan dapat disiapkan pada akhir tahun 2010.


Aktiviti pembinaan tangki air ini tidak tertakluk kepada Perintah Kualiti Alam Sekeliling (Aktiviti Yang Ditetapkan) (Penilaian Kesan Kepada Alam Sekeliling) 1987. Oleh itu, penggerak projek tidak dikehendaki menjalankan kajian Penilaian Kesan Kepada Alam Sekeliling (EIA) untuk projek tersebut. Pembinaan tangki air tersebut juga tidak tertakluk di bawah Garis Panduan Pembangunan Tanah Bukit, yang tidak membenarkan sebarang pembangunan dilakukan pada tanah berketinggian 76 meter atau lebih.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
6.
Apakah usaha kerajaan untuk mengurangkan kesan pembuangan kerja di Kawasan Industri Bebas? Sila nyatakan program-program dan usaha kerajaan negeri yang sedang dan akan dilaksanakan.

Y.A.B. Ketua Menteri:
6.
Usaha kerajaan untuk mengurangkan kesan pembuangan kerja di Kawasan Industri Bebas adalah seperti berikut:-

(a)
Kerajaan negeri telah meluluskan dana berjumlah RM10 juta bagi mengurangkan kesan krisis ekonomi.

(b)
Kerajaan negeri akan menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan, para graduan,  belia lepasan sekolah dan penganggur. 

(c)
Pada bulan Januari yang lalu,  kerajaan negeri telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Centre [CAT]) yang telah dirasmikan oleh YAB Ketua Menteri pada 4 Mac 2009.  Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan dengan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT,  mengenal pasti program latihan yang bersesuaian dan bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. 

Pusat CAT ini diuruskan oleh investPenang dengan mendapat sokongan padu daripada Majlis Perbandaran Seberang Perai (MPSP), Majlis Perbandaran Pulau Pinang (MPPP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang (PBAPP). 

Sehingga 24 Mac 2009,  seramai 851 orang telah berdaftar dengan pusat CAT.  Dalam tempoh yang sama juga,  sejumlah 2,683 buah kekosongan jawatan telah didaftarkan dengan pusat ini.  Kebanyakan jawatan kosong yang didaftarkan ialah bagi sektor perkilangan. Lanjutan dari itu,  seramai 471 orang pendaftar yang berkelayakan telah dihubungkan ke syarikat-syarikat yang menawarkan peluang pekerjaan.

Selain itu, kerajaan negeri juga telah mengambil langkah-langkah berikut bagi mengatasi masalah pembuangan kerja akibat dari kemelesetan  ekonomi:

(i)
Fleksibiliti dalam skim pembayaran bagi tanah perindustrian PDC bagi membantu pekerja industri untuk memulakan serta membantu dalam pemasaran dan operasi perniagaan mereka.

(ii)
Menawarkan Program Bimbingan Enterprise Kecil dan Sederhana (EKS).  Program ini disokong oleh SMIDEC dan dilaksanakan oleh Pusat Pembangunan Kemahiran Pulau Pinang (PSDC). Program ini memberi bimbingan dan pementoran perniagaan kepada mereka yang ingin memulakan syarikat EKS di samping meningkatkan daya saing syarikat-syarikat EKS ini.    

(iii)
Menawarkan Program Intervensi EKS di mana kemahiran teknologi maklumat,  penekanan kepada budaya berdaya kualiti dan pengurusan perniagaan yang berkesan diberi fokus di bawah program ini untuk memperkembangkan EKS  tempatan.

(iv)
Menubuhkan Pusat Latihan dan Reka Bentuk Barangan Kemas untuk meningkatkan kualiti pembuatan barangan kemas bagi mereka yang berminat melalui infrastruktur perisian. 

(v)
Mengadakan seminar dan dialog kepada EKS yang memberi fokus kepada strategi dan langkah-langkah untuk  maju dalam perniagaan.

(vi)
Selain itu, kerajaan negeri juga telah mengambil inisiatif untuk mengadakan dialog antara institusi-institusi kewangan,  badan-badan kerajaan dan EKS untuk membuka jalan perundingan bagi mereka yang memerlukan bantuan kewangan dan modal perniagaan.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
7.
Sila nyatakan jangkaan sumbangan dari segi “tax revenue” Pulau Pinang kepada kerajaan Pusat. Sila nyatakan sumbangan kerajaan pusat kepada negeri dari segi “grant”, projek dan lain-lain bantuan kewangan kepada negeri pada tahun 2007 dan 2008. 

Y.A.B. Ketua Menteri:
7.
Kutipan cukai seperti cukai perkhidmatan, pendapatan, jualan dan sebagainya disalurkan terus kepada Kerajaan Persekutuan.  Oleh itu, sumbangan dari segi "tax revenue" di Pulau Pinang kepada Kerajaan Persekutuan sukar dipastikan.

Sumbangan Kerajaan Persekutuan kepada Kerajaan Negeri dari segi geran dan bantuan-bantuan lain pada tahun 2007 dan 2008 adalah seperti perincian di jadual :

	Jenis Pemberian
	Tahun

	
	2007 (RM)
	2008(RM)

	i.   Pemberian Mengikut Kiraan 

     kepala
	22,417,694.00
	22,780,106.00

	ii.  Pemberian penyelenggaraan Jalan 

     Raya Negeri
	45,832,623.00
	35,642,885.00

	iii.  Bayaran Perkhidmatan 5%         

     kerana Pelaksanaan Projek-Projek 

     Persekutuan.
	6,476,980.00
	8,799,304.00

	iv.  Bayaran Pertambahan Hasil      
	13,553,074.00
	12,277,531.00

	v.   Pemberian Membiayai            

     Perbelanjaan Mengurus di Bawah 

     Senarai Bersama Jabatan.
	11,169,350.00
	11,707,125.00

	vi.  Pemberian Berdasarkan Tahap    

     Pembangunan Ekonomi, 

     Infrastruktur dan Kesejahteraan 

     Hidup.
	12,781,368.00
	13,460,820.00

	               JUMLAH              
	112,231,089.00
	104,667,771.00


Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
8.
Apakah sebab gerai-gerai penjaja di pasar Bayan Baru tidak diisi penuh. Sejak bilakah keadaan ini berlarutan? Apakah langkah-langkah untuk menarik minat penjaja-penjaja untuk menjaja di pasar tersebut?

Y.A.B. Ketua Menteri:
8.
Sehingga kini sebanyak 17 gerai masih kosong di  Pasar Awam Bayan Baru dan kekosongan ini berlaku kerana pembatalan gerai.  Oleh itu, untuk mengisi gerai-gerai berkenaan satu temu duga dijadualkan pada 21 April 2009 untuk mengisi kekosongan di Pasar Awam Bayan Baru dan jumlah permohonan adalah sebanyak 45 orang.

Bagi kekosongan di Kompleks Penjaja Bayan Baru, walaupun beberapa gerai telah ditawarkan, namun individu-individu ini gagal untuk beroperasi dan ada yang menyerahkan kembali.  Oleh itu, peruntukan gerai-gerai ini dalam proses pembatalan lesen.  Langkah yang diambil untuk mengisi kekosongan berkenaan ialah dengan mengadakan temu duga untuk mengisi kekosongan di kompleks dan dijangka akan diadakan pada bulan Mei 2009.  Jumlah permohonan untuk temu duga setakat 21 April 2009 adalah seramai 45 orang.

Untuk menarik lebih ramai penjaja mengisi kekosongan gerai-gerai berkenaan ialah dengan mengkaji semula kadar sewa tapak / gerai yang terletak di lokasi yang kurang strategik.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
9.
Apakah langkah-langkah yang akan diambil untuk menyelesaikan masalah kekurangan petak letak kereta di pangsapuri-pangsapuri? Adakah pihak PBT bercadang untuk menyemak semula terhadap syarat parking requirements dalam permohonan pelan bangunan? Adakah cadangan lain untuk menyelesaikan masalah ini?

Y.A.B. Ketua Menteri:
9.
Pangsapuri kos rendah dan kos sederhana rendah adalah isu yang sentiasa dibangkitkan dan perlu dikaji dan diatasi secara menyeluruh.  Pada masa ini, Pihak Berkuasa Tempatan (PBT) masih mengguna pakai Garis Panduan Tempat Letak Kenderaan sedia ada.  Pada masa yang sama, sistem pengangkutan awam haruslah dinaiktarafkan untuk membantu sedikit sebanyak dalam hal ini.

Jabatan Perancang Bandar dan Desa Negeri Pulau Pinang boleh menyemak semula garis panduan keperluan tempat letak kereta sedia ada bagi pangsapuri dan menyediakan garis panduan baru untuk dibentangkan dalam Jawatankuasa Perancangan Negeri (SPC).   Dengan garis panduan baru yang dipersetujui di peringkat kerajaan negeri ini, ia boleh diguna pakai oleh PBT. 

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
10.
Kebelakangan ini, Pulau Pinang diiktiraf sebagai bandar hijau oleh Kerajaan Pusat. Adakah rancangan untuk menanam lebih banyak pokok-pokok teduh? Bagaimanakah pihak kerajaan negeri memelihara pokok-pokok teduh sedia ada? Apakah larangan dan penguatkuasaan terhadap pemotongan pokok-pokok teduh?

Y.A.B. Ketua Menteri:
10.
Kerajaan Negeri melalui Jabatan Perancang Bandar dan Desa telah pun mengadakan Kempen Menanam Pokok sebagai langkah menggantikan pokok hijau yang telah mati di samping menambah bilangan pokok-pokok teduh yang sedia ada. Selain itu, sebagai langkah-langkah memelihara pokok-pokok teduh sedia ada kerja-kerja penyelenggaraan berkala seperti pemangkasan, rawatan kimia, (racun serangga/kulat), dan pembajaan tetap dilaksanakan. Kerja-kerja pemangkasan bulanan dilakukan setiap bulan termasuk kerja pembersihan pokok-pokok tumpangan yang hidup pada dahan-dahan pokok begitu juga rawatan kimia. Bagi kerja-kerja pemuliharaan (konservasi) pula pada pokok teduhan, sistem inventori khas Taman yang dikenali sebagai BRAHMS (Botanical Research and Herbarium Management System) telah diguna pakai. Melalui sistem ini, setiap spesies pokok teduhan, akan melalui proses pembiakan di nurseri. Setakat ini, tiada enakmen khas bagi melarang pemotongan pokok-pokok teduhan.  

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
11.
Apakah capital investment yang diperuntukkan untuk Halal Development Corporation.  Berapakah bantuan daripada Kerajaan Pusat? Apakah rancangan yang akan dijalankan?

Y.A.B. Ketua Menteri:
11.
Halal Industry Development Corporation (HDC) adalah satu agensi Kerajaan Persekutuan di bawah Jabatan Perdana Menteri. Oleh itu, Kerajaan Negeri tidak mempunyai maklumat berkenaan peruntukan  capital investment   untuk HDC.   

Dari segi hubungan kerjasama antara Kerajaan Persekutuan dan Kerajaan Negeri, pihak HDC telah memberikan komitmen yang berterusan serta sentiasa bekerjasama untuk membangunkan Industri Halal di Negeri Pulau Pinang. 

Dari segi perancangan, pihak HDC telah bersetuju untuk membuka satu cawangan pejabat wilayah di Pulau Pinang. Majlis pelancaran pejabat ini telah diadakan pada 4 Mac 2009. Ini merupakan pejabat wilayah yang pertama di buka oleh HDC. Pejabat wilayah ini akan memberi fokus kepada pengurusan proses pensijilan dan integriti halal dan mula beroperasi pada bulan Julai 2009.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
12.
Berapakah jumlah penduduk yang telah menyertai program “Malaysia My Second Home” di Pulau Pinang.  Berapakah jumlah syarikat yang mengusahakan program ini? Apakah cabaran-cabaran yang dihadapi oleh pengusaha program ini? 

Y.A.B. Ketua Menteri:
12.
(i) 
Sejak diperkenalkan pada tahun 2002, program ini telah menarik minat lebih 12,000 orang warga negara asing menyertai  program ini di seluruh negara. Statistik disediakan berdasarkan bilangan warganegara yang menyertai program ini iaitu penyertaan tertinggi daripada United Kingdom, Jepun, Bangladesh, Korea dan China. Rekod menunjukkan peserta yang terlibat kebanyakannya terlibat dalam aktiviti perniagaan dan melabur di dalam pelbagai sektor di Malaysia. 

Jumlah syarikat yang mengusahakan dan yang telah diberi kebenaran dan kelulusan lesen Kementerian Pelancongan Bagi menjalankan program Malaysia My Second Home di Pulau Pinang adalah seperti berikut:

(a) 
Alter Domus (MM2H) Sdn Bhd;

(b) 
 Aubella (MM2H) Sdn Bhd;

(c)  
Corporate Transcend (MM2H) Sdn Bhd;

(d)  
Long Stay & Holidays (MM2H) Sdn Bhd;

(e) 
Networld Holidays (MM2H) Sdn Bhd;

(f) 
Planner Scene (MM2H) Sdn Bhd;

(g)  
Promotevest (MM2H) Sdn Bhd;

(h)  
Saujana Merpati (MM2H) Sdn Bhd;

(i)  
Tropical Resorts Lifestyle (MM2H) Sdn Bhd; dan

(j) 
Vosta Hrd (Mm2h) Sdn Bhd.

(k) 
EZ Second Home (MM2H) Sdn Bhd

(l) 
Influx Line Holidays (MM2H) Sdn Bhd

(m) 
Mega Home (MM2H) Sdn Bhd

(n) 
My Next Home (MM2H) Sdn Bhd

(o) 
My Secong Life (MM2H) Sdn Bhd

(p) 
New Macao (MM2H) Sdn Bhd

(q) 
Oriental Stay (MM2H) Sdn Bhd

(r) 
Overseas Living (MM2H) Sdn Bhd

(s)
SHL International (MM2H) Sdn Bhd

(t)
Tanjung Homes (MM2H) Sdn Bhd

(ii)  
Cabaran yang dihadapi ialah:-


(a)
Perlu memenuhi kehendak syarikat yang berbagai-bagai bentuk;

(b)
Perlu memahami budaya tempatan yang kadang-kadang terpaksa 
mengambil masa; dan


(c)
Pemilihan tempat yang tidak memenuhi kehendak syarikat.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
13.
Sila nyatakan program-program kitar semula yang akan dijalankan oleh Pihak Berkuasa Tempatan (PBT)? Berapakah peruntukan yang diberikan oleh PBT dalam program kitar semula? Berapakah tong-tong kitar semula akan dibekalkan oleh PBT bagi tahun 2009?

Y.A.B. Ketua Menteri:
13. 
(a)
Program-program kitar semula yang sedang dan akan dijalankan oleh 
MPPP 
adalah seperti berikut:-

(i)
Program kutipan komputer terpakai (E-waste) bersama Dell Asia Pacific, Sunshine Group (Sunshine Departmental Store), PEWOG, IKR Industries dan Kerajaan Negeri.  Program ini telah diperluaskan ke seluruh pulau;

(ii)
Memperkenalkan program Bank Kitar Semula ke sekolah-sekolah rendah;

(iii)
Menganjurkan ceramah kesedaran kitar semula kepada institusi-institusi yang memohon kerjasama;

(iv)
Mengkaji semula program kitar semula dan membuat formulasi strategi baru untuk tahun 2010;

(v)
Mengendalikan kutipan E-waste di Stor MPPP, Jalan Kampung Jawa Baru dan Jalan Oldham, Pulau Pinang, dan

(vi)
Program kempen berterusan melalui kaedah ceramah, pameran, pameran di karnival TV3 dan latihan kepada sekolah-sekolah, pusat-pusat pengajian, sektor swasta dan sektor awam.

Pihak Kementerian Perumahan dan Kerajaan Tempatan tidak memperuntukkan peruntukan baru untuk membeli tong-tong kitar semula bagi tahun 2009.  Namun sebanyak 13 set tong kitar semula telah diedarkan pada tahun 2008 dan masih terdapat 9 set tong kitar semula dari stok sedia ada untuk tujuan edaran kepada pihak yang berminat untuk menjalankan aktiviti kitar semula.

(b) 
MPSP telah mewujudkan 30 pusat pengumpulan kitar semula di seluruh Seberang Perai dengan digerakkan oleh masyarakat melalui Persatuan Penduduk, Rukun Tetangga dan lain-lain. Di samping itu, pihak MPSP juga telah membekalkan tong kitar semula kepada 108 buah sekolah. Di antara program-program yang telah dilaksanakan adalah seperti yang berikut :

   

(i)
Pengumpulan barangan terpakai.

  

(ii)
Pengumpulan barangan elektrik dan elektronik.

 

(iii)
Pengkomposan sisa dapur.

 

(iv)
Penghasilan Effective Microorganisme (EM).

(v) Pendidikan Berterusan Kepada Masyarakat (pamer, risalah,


ceramah dan lain-lain).

  

(vi)
Khidmat Nasihat. 


MPSP juga memperuntukkan sejumlah bayaran seperti di bawah sebagai 
insentif kepada pusat pengumpulan dan pusat pengajia bermula dari tahun 2005.

2005       - 
RM 12,770.00

2006       - 
RM 24,260.00

2007       - 
RM 19,140.00

2008       - 
RM 22,130.00

2009       - 
RM 25,000.00 (Anggaran)


Pada masa kini, MPSP mempunyai bilangan tong yang terhad dan diberi 
kepada pihak yang berminat untuk melaksanakannya.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
14.
Adakah kontraktor-kontraktor pengutip sampah di Pulau Pinang dikehendaki menjalankan program kitar semula? Adakah kontraktor-kontraktor mengutip sampah mengikut jenis sampah (garbage separation program). Adakah PBT merancang untuk mengutip sampah mengikut jenis dalam program kitar semula?

Y.A.B. Ketua Menteri:
14.
Mengikut perjanjian sedia ada kontraktor-kontraktor pengutip sampah di Pulau Pinang tidak diwajibkan menjalankan program kitar semula.

Pada masa sekarang, kontraktor-kontraktor sampah memungut sampah menjikut jenis sampah seperti  berikut:

(i)
Sampah domestik;

(ii)
Sampah pukal (‘bulk waste’ dan ‘garden waste’); dan

(iii)
Sampah pasar, jalan dan parit/laut dan pantai.

Pihak Berkuasa Tempatan  tidak bercadang untuk mengutip  sampah mengikut jenis sampah (garbage separation program) dan melaksanakan program kitar semula sehinggalah pengambilalihan dibuat oleh Jabatan Pengurusan Sisa Pepejal Negara yang dijangka bermula pada Jun 2009. 

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
15.
Sejauh manakah kejayaan medical tourism di Negeri Pulau Pinang dari aspek bilangan pesakit setiap tahun dan pertumbuhan? Apakah rancangan kerajaan negeri untuk menarik lebih ramai pesakit dan pelancong?

Y.A.B. Ketua Menteri:
15.
Pelancongan Perubatan merupakan produk pelancongan yang pesat berkembang dalam tempoh terdekat ini. Malaysia telah dipilih antara 5 destinasi paling berpotensi di dunia untuk pelancongan perubatan dimajukan.  Untuk tahun 2008 terdapat lebih 300,000 pesakit dari luar negara memilih Malaysia untuk mendapatkan rawatan kesihatan dan sebahagian besarnya memilih Pulau Pinang. Mengikut rekod 72 peratus daripada jumlah tersebut merupakan dari Indonesia, 10 peratus dari Singapura, 5 peratus dari Jepun dan masing-masih 3 peratus dari Eropah dan India serta 7 peratus dari lain-lain negara. Kerajaan negeri akan terus memberikan perhatian bagi mempertingkatkan Pelancongan Kesihatan (Health Tourism) dengan memberi tumpuan kepada perkara-perkara berikut: 

(a)
Mempromosi produk pelancongan kesihatan di Negeri Pulau Pinang dengan mengadakan kerjasama erat dengan pelbagai agensi seperti MATTA, Kementerian Pelancongan Malaysia, MATRADE, Kementerian Kesihatan Malaysia, Persatuan Hospital Swasta Malaysia dan Kerajaan Negeri Pulau Pinang.

(b)
Memberi tumpuan untuk meluaskan pasaran pelancong-pelancong kesihatan dari negara-negara seperti Timur Tengah, Brunei dan Indochina dengan mengambil kira potensi Malaysia sebagai Negara Islam.

(c)
Mengambil peluang kerjasama IMT-GT untuk menarik lebih ramai pelancong kesihatan daripada Indonesia terutama sekali daripada Jakarta dengan mengadakan penerbangan terus dari Jakarta ke Pulau Pinang.

(d)
Mengekalkan kos perubatan yang berpatutan supaya menjadi pilihan utama berbanding pesaing seperti Singapura dan Thailand. 

(e)
Menyediakan perkhidmatan yang berkualiti dengan mendapatkan persijilan atau akreditasi daripada pertubuhan-pertubuhan kesihatan antarabangsa serta Malaysia Society For Health Accreditation (MSHQ).
(f)
Mengoptimumkan kemudahan pelancongan sedia ada dengan menyediakan kemudahan Spa dan Kesihatan di hotel dan resort di Negeri Pulau Pinang. 

(g)
Mengadakan kerjasama yang erat dengan hospital swasta negeri seperti Gleaneagle Medical Centre, Hospital Pantai Mutiara, Island Hospital, Lam Wah Ee Hospital, Loh Guan Lye Specialist Centre, Penang Adventist Hospital, Mount Miriam Hospital, Metro Specialist Hospital dan Hospital Pakar Bagan untuk menyediakan perkhidmatan yang berkualiti dengan kos yang berpatutan.

(h)
Menyediakan satu rangkaian perhubungan maklumat melalui pelancongan kesihatan negeri melalui laman web yang mengandungi maklumat pelancongan kesihatan negeri dan perkhidmatan yang ditawarkan.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
16.
Apakah program-program untuk menggalakkan usahawan-usahawan membuka perniagaan?  Nyatakan bagaimana proses permohonan dan apakah kriteria untuk menyertai program tersebut? Setakat ini,  apakah kejayaan program-program tersebut iaitu dari segi jumlah penyertaan dan kejayaan/ kegagalan perniagaan?

Y.A.B. Ketua Menteri:
16. 
Untuk menggalakkan usahawan-usahawan menubuhkan perniagaan, Kerajaan Negeri melalui Perbadanan Pembangunan Pulau Pinang (PDC) telah melaksanakan program berikut :-

(i)
Program Inkubator Penang Cybercity  

Program ini diadakan dengan kerjasama Kerajaan Negeri dan Multimedia Development Corporation (MDeC) yang bermatlamat untuk mewujudkan usahawan tekno berstatus MSC.  Usahawan ICT yang berminat perlu mendaftar di PDC dan menyertai program pemilihan oleh MDeC.  PDC menyediakan sebuah Enterprise Lab di Kompleks Mayang Mall Bandar Bayan Baru yang akan berperanan sebagai pusat inkubator untuk memberi peluang kepada usahawan tekno baru memulakan perniagaan mereka di dalam Bandar Siber Pulau Pinang. Seramai 4 usahawan ICT telah mendapat pembiayaan daripada MDeC, SMIDEC dan USM serta berjaya menubuhkan syarikat masing-masing. 

(ii)
Bengkel Peluang Perniagaan Francais / Program Francais Wanita dan  Siswazah

PDC dan MECD bekerjasama dengan Francais Nasional melaksanakan program ini bertujuan untuk melahirkan usahawan baru.  Peserta yang berminat perlu mengikuti seminar yang dianjurkan dan mengambil ujian sebelum dipilih  untuk mengikuti  program latihan dan bimbingan selama 1 minggu.  Peserta yang terpilih ini kemudiannya akan mengikuti program sangkut kerja industri untuk membolehkan mereka mendapat kemudahan kewangan sehingga berupaya menjalankan perniagaan sebagai Francaisee.  Seramai 2 usahawan telah terpilih untuk menjalankan perniagaan di lokasi strategik.  

(iii)
Program Penyediaan Premis Komersil

Premis komersil ini disediakan untuk tujuan dijual dan disewa bagi memberi peluang kepada usahawan menubuhkan perniagaan.  Program ini dijalankan di kawasan pembangunan PDC iaitu di Bandar Bayan Baru, Georgetown dan Seberang Perai.  Satu projek premis komersil telah dilaksanakan di Jalan Chow Thye dan Jalan Burma bagi memberi peluang kepada usahawan berniaga di lokasi strategik di Bandar Georgetown.  Selain itu, PDC juga membangunkan 276 unit kilang Industri Kecil dan Sederhana di Taman Perindustrian Bayan Lepas, Sungai Pinang, Bukit Tengah dan Bukit Minyak. Usahawan yang berminat boleh memohon terus kepada PDC. 

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
17.
Berapakah jumlah “Suara Rakyat” yang diterbitkan oleh kerajaan negeri? Berapakah kos yang dibiayai oleh kerajaan negeri?  Adakah rancangan untuk menambah baik saluran pengedar seperti melalui pengedaran komersial akan dijalankan?

Y.A.B. Ketua Menteri:
17.
Pada tahun 2008 kerajaan negeri telah menerbitkan dua (2) edisi Tabloid Suara Rakyat iaitu 20,000 naskah bagi setiap edisi dengan kos sebanyak RM85,000.00 untuk edisi pertama dan RM81,000.00 untuk edisi kedua. Untuk tahun 2009, kerajaan negeri bercadang untuk menerbitkan sebanyak enam (6) edisi dan kos penerbitan serta jumlah naskah yang akan diterbitkan akan ditentukan melalui proses tender yang mana tarikh tutup tender tersebut adalah pada 6 April 2009. 

Kerajaan negeri sentiasa berusaha supaya agihan Tabloid Suara Rakyat  dapat disampaikan hingga ke peringkat akar umbi. Oleh yang demikian, selain daripada pengagihan yang dibuat kepada Jabatan-Jabatan kerajaan seperti Pejabat Daerah, Tabloid Suara Rakyat juga diedarkan kepada pejabat Ahli-ahli Dewan Undangan Negeri, Jawatankuasa Kemajuan dan Keselamatan Kampung serta ”Consumer Watch”. Antara lain, terdapat juga rancangan supaya versi digital tabloid ini dimuat naik ke dalam Portal Kerajaan Negeri Pulau Pinang agar mereka yang tidak berpeluang untuk memperolehi tabloid tersebut masih dapat membacanya melalui portal tersebut. Kerajaan negeri akan sentiasa berusaha untuk memperbaiki medium pengedaran tabloid tersebut dari semasa ke semasa agar pengedaran dapat sampai hingga ke peringkat akar umbi.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
18.
Berapakah jumlah mesyuarat Tindakan Daerah yang telah dijalankan mengikut daerah dalam tahun 2008?

Y.A.B. Ketua Menteri:
18.
Mesyuarat Tindakan Daerah yang telah dijalankan mengikut daerah dalam tahun 2008 adalah seperti dilampiran.
LAMPIRAN

Berapakah mesyuarat Tindakan Daerah yang telah dijalankan mengikut daerah dalam tahun 2008.

	BIL
	DAERAH


	BILANGAN

MESYUARAT
	TARIKH MESYUARAT

	1.
	PEJABAT DAERAH DAN TANAH TIMUR LAUT
	9
	Bil. 1/2008 – 25 Januari 2008

Bil. 2/2008 -  Dibatalkan (22.02)

Bil. 3/2008 – 21 Mei 2008

Bil. 4/2008 – 24 Jun 2008

Bil. 5/2008 – 17 Julai 2008

Bil. 6/2008 – 28 Ogos 2008

Bil. 7/2008 – 18 September 2008

Bil. 8/2008 – 29 Oktober 2008

Bil. 9/2008 – 25 November 2008

Bil 10/2008 – 24 Disember 2008

	2.
	PEJABAT DAERAH DAN TANAH

BARAT DAYA
	5
	Bil. 1/2008 - 24 Januari 2008

Bil. 2/2008 – 7 Ogos 2008

Bil. 3/2008 – 11 September 2008

Bil. 4/2008 – 24 Oktober 2008

Bil. 5/2008 – 5 Disember 2008

	3.
	PEJABAT DAERAH DAN TANAH

SEBERANG PERAI UTARA
	9
	Bil. 1/2008 – 18 Januari 2008

Bil. 2/2008 – 14 Februari 2008

Bil. 3/2008 – 15 Mei 2008

Bil. 4/2008 – 19 Jun 2008

Bil. 5/2008 – 10 Julai 2008

Bil. 6/2008 – 07 Ogos 2008

Bil. 7/2008 – 11 September 2008

Bil. 8/2008 – 27 November 2008

Bil. 9/2008 – 23 Disember 2008

	4.
	PEJABAT DAERAH DAN TANAH

SEBERANG PERAI TENGAH
	5
	Bil. 1/2008 – 04 Februari 2008

Bil. 2/2008 – 10 Julai 2008

Bil. 3/2008 – 11 September 2008

Bil. 4/2008 – 30 Oktober 2008

Bil. 5/2008 – 05 Disember 2008

	5.
	PEJABAT DAERAH DAN TANAH

SEBERANG PERAI SELATAN
	6
	Bil. 1/2008 -  14 Mei 2008

Bil. 2/2008 -  18 Jun 2008

Bil. 3/2008 -  07 Ogos 2008

Bil. 4/2008 -  18 September 2008

Bil. 5/2008 -  06 November 2008

Bil. 6/2008 -  11 Disember 2008


Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
19.
Berapakah jumlah lesen pemindahan tanah merah (Form 4C) yang telah diluluskan oleh semua Pejabat Tanah dalam tahun 2008?  Berikan senarai lengkap mengikut nama pemohon dan alamat,  lot dan mukim,  keluasan kawasan. 

Y.A.B. Ketua Menteri:
19.
Lesen mengeluarkan tanah merah yang diluluskan oleh semua Pejabat Tanah secara terperinci dalam tahun 2008 adalah seperti di Lampiran A.







LAMPIRAN A

SENARAI LESEN MENGELUARKAN TANAH MERAH (PERMIT 4C) PADA TAHUN 2008

   1)  SEBERANG PERAI UTARA

	Bil.
	Nama Kuari/ Status
	Tuanpunya Tanah/Operator
	Keluasan
	No.Lot / Mukim
	Anggaran Baki Jangka Hayat
	Catatan / Isu

	1.


	Nama Kuari : 

(Tanah Merah)


	Tuanpunya Tanah : 

Koperasi Mahadaya Sdn. Bhd.

No: 26-A Jalan Scott,

Brickfields, 50470

Kuala Lumpur.
	198 Ekar


	Lot 1285 Mukim 13 (Bukan Geran First Grade)


	10 tahun 
	Telah diluluskan permohonan pada 3 Disember 2008 dan belum dikeluarkan permit.

	2.


	Tanah Merah


	PMC Sdn.Bhd

No.24 Lorong Perda Utama,Bandar Perda,14000Bukit Mertajam
	21.6562 Ekar
	Lot 1811,1812 Mukim 13


	
	Telah diluluskan permohonan pada 3 Disember 2008 dan belum dikeluarkan permit.

	3.
	Tanah Merah
	Tetuan Lock Huat Holdings
	
	1253 Mukim 13,

Geran jenis A
	
	Dalam proses 


SENARAI LESEN MENGELUARKAN TANAH MERAH (PERMIT 4C) PADA TAHUN 2008

   2) 
 SEBERANG PERAI TENGAH

	Bil.
	Nama Kuari / Status
	Tuanpunya Tanah/Operator
	Keluasan
	No.Lot / Mukim
	Anggaran Baki Jangka Hayat
	Catatan / Isu

	1.


	Tanah Merah


	E-Approach Sdn.Bhd 305-306 Blok A,Kelana Business  Center, 97,Jalan  SS7/2, Kelana Jaya,Selangor.
	8.36 ekar (3.383hektar)


	925,926,927,928,961,364,Mukim 11 Daerah Seberang Perai Tengah
	
	Telah dikeluarkan permit pada 28/10/2008.Royalti sebanyak RM 19,516.85


SENARAI LESEN MENGELUARKAN  TANAH MERAH (PERMIT 4C) PADA TAHUN 2008

   3)  SEBERANG PERAI SELATAN

	Bil.
	Nama Kuari/ Status
	Tuanpunya Tanah/Operator
	Keluasan
	No.Lot/ Mukim
	Anggaran Baki Jangka Hayat
	Catatan / Isu

	1
	Tanah Merah


	Chua Kok Hian


	
	Lot 839,904&905 Mk 4


	
	Tanah First Grade dan telah dikeluarkan permit.No.Fail: PTSPS/H/A/28

	2.
	Tanah Merah


	Loh Thow Yoong Sdn.Bhd


	
	Lot 343 (Plot B) Mukim 6


	
	Tanah Pertanian dan  telah dikeluarkan permit.No.Fail: PTSPS/H/A/49

	3
	Tanah Merah


	Khor Kim Sneah 


	
	Lot 1838, 2568&2569 Mukim 11


	
	Tanah Pertanian dan  telah dikeluarkan permit.No.Fail: PTSPS/H/A/82

	4
	Tanah Merah


	Motif Unik Sdn.Bhd


	
	Lot 331,332,336,339 &340 Mukim 6


	
	Tanah Pertanian dan  telah dikeluarkan permit.No.Fail: PTSPS/H/A/25

	5
	Tanah Merah


	Ong See Huat


	
	Lot 40,41,129,134
	
	Tanah Pertanian dan  telah dikeluarkan permit.No.Fail: PTSPS/H/A/12

	6
	Tanah Merah


	Asas Dunia Berhad


	
	135,169,170,171,213,

267 Mukim 3
	
	Tanah Pertanian dan  telah dikeluarkan permit.No.Fail: PTSPS/H/A/50


SENARAI LESEN MENGELUARKAN TANAH MERAH (PERMIT 4C) PADA TAHUN 2008

4)   DAERAH TIMUR LAUT

	Bil.
	Nama Kuari / Status
	Tuanpunya Tanah/Operator
	Keluasan
	No.Lot / Mukim
	Anggaran Baki Jangka Hayat
	Catatan / Isu

	
	
	 SHAPE  \* MERGEFORMAT 



	
	
	
	




SENARAI LESEN MENGELUARKAN TANAH MERAH (PERMIT 4C) PADA TAHUN 2008



5)   DAERAH BARAT DAYA

	Bil :
	Nama Kuari / Status
	Tuanpunya Tanah/Operator
	Keluasan
	No.Lot / Mukim
	Anggaran Baki Jangka Hayat
	Catatan / Isu

	1.


	Tanah Merah


	Sofinaz Holdings Sdn.Bhd


	
	Lot 628 Mukim 12


	
	Kelulusan oleh PTD 

Bth:19/02/2008 dan telah dikeluarkan permit.

	2.


	Tanah Merah


	MTT Properties & Development Sdn.Bhd.

Suite 7a, 7th floor Wisma MTT, 26 Pengkalan Weld


	
	Sebahagian Lot 255 

Mukim 4


	
	Kelulusan oleh PTD 

Bth:30/04/2008 dan belum menjelaskan bayaran royalti.



	3.


	Tanah Merah
	Assetway Development (m) Sdn.Bhd
	
	Lot 1172,1173-1174,

1179,1180 Mukim 12
	
	Kelulusan oleh PTD Bth :17/11/2008 dan belum menjelaskan bayaran royalti.

	4.


	Tanah Merah
	Shanor Enterprise (m) Sdn.Bhd
	
	Jalan Pintas Bayan Lepas (bypass) dari Jalan Dato’ Ismail Hashim ke simpang Batu Maung Mukim 11
	
	Kelulusan oleh PTD 

Bth:19/01/2009 dan belum menjelaskan bayaran royalti.


Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
20.
Berapakah jumlah permit “Permohonan Kebenaran Mengeluarkan Lebihan Tanah untuk Tujuan Penanaman Semula Pokok Buah-buahan” yang dikeluarkan oleh kerajaan negeri dalam tahun 2008?  Berapakah royalti yang telah dikutip?  Sila senaraikan dengan lengkap mengikut nama pemohon dan alamat, lot dan mukim, keluasan kawasan dan jumlah premium dan royalti yang dibayar dalam tahun 2008.

Y.A.B. Ketua Menteri:
20.
Pengeluaran permit ini adalah di bawah bidang kuasa Pejabat Tanah dan Daerah.  Di sepanjang tahun 2008, hanya satu kelulusan Permit 4C dikeluarkan oleh Pejabat Tanah Seberang Perai Tengah iaitu kepada Lim On Siah beralamat No. 18 Mukim 8,  Jalan Tanah Liat,  Bukit Mertajam pada 29 Julai 2008.  Walau bagaimanapun, kelulusan tersebut telah dibatalkan pada 23 Februari 2009.   Bagi daerah-daerah lain, tiada permit seperti ini dikeluarkan pada tahun 2008.
Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
21.
Berapakah jumlah permit kuari dan senaraikan semua jenis kuari yang telah dikeluarkan oleh kerajaan negeri mengikut jenis kuari dalam tahun 2008?  Sila senaraikan dengan lengkap mengikut nama pemohon dan alamat, lot, mukim, keluasan kawasan, jumlah premium dan royalti yang dibayar dalam tahun 2008?

Y.A.B. Ketua Menteri:
21.
Permit kuari yang dikeluarkan oleh Kerajaan Negeri mengikut jenis kuari dalam tahun 2008 secara terperinci adalah seperti di Lampiran.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
22.
Berapakah jumlah kuari haram dan senaraikan semua jenis kuari yang sedang beroperasi dalam negeri. Nyatakan sebab-sebab tindakan tidak diambil. Nyatakan jumlah premium dan royalti yang kerajaan negeri rugi akibat aktiviti-aktiviti kuari haram?

Y.A.B. Ketua Menteri:
22.
Terdapat 1 Kuari haram yang sedang beroperasi di Pulau Pinang iaitu Saw Chong Teok Kuari terletak di sebahagian Lot 834 Mukim 12. Tempoh permit kuari tersebut telah tamat tempoh pada 30.1.2006 dan Pejabat Tanah Seberang Perai Tengah telah mengenakan kompaun sebanyak RM500.00

Kuari ini didapati mula beroperasi secara haram sejak tahun 2006 iaitu selepas tamat tempoh sah Permit 4C yang dikeluarkan terdahulu.  Bagi tempoh 2006 – 2008, jumlah royalti yang sepatutnya dikutip ialah sebanyak RM197,000.00.  Hadil daripada tindakan penguatkuasaan, jumlah royalti tersebut telah berjaya dikutip sepenuhnya oleh Pentadbir Tanah, Daerah Seberang Perai Tengah. 

Tentang perkara pengurungan royalti ini sedang disiasat oleh satu Jawatankuasa Khas yang diketuai oleh Y.B. Law Choo Kiang dan operasi kuari ini dihentikan sehingga siasatan siap.

Ahli Kawasan Pantai Jerejak (Y.B. Tuan Sim Tze Tzin) bertanya kepada Y.A.B. Ketua Menteri:
23.
Apakah rancangan komprehensif untuk menghentikan “loopholes” dalam perusahaan kuari? Nyatakan dari segi dasar, proses / prosedur pemberian permit dan undang-undang. 

Y.A.B. Ketua Menteri:
23.
(a)
Kerajaan Negeri telah menubuhkan Jawatankuasa Pengeluaran Bahan Batuan Negeri Pulau Pinang untuk membincangkan isu-isu kuari dari pelbagai aspek.

Jawatankuasa diberi kuasa membincangkan Peraturan Kuari Negeri Pulau Pinang (PQR) termasuk menyediakan Draf PQR. Draf tersebut telah pun siap dan sedang dalam penelitian jawatankuasa tersebut sebelum dikemukakan semula kepada Pejabat Penasihat Undang-Undang Negeri untuk dirumuskan.

Dengan pewartaan PQR ini kelak, sebahagian besar daripada loopholes dalam perusahaan kuari yang berkaitan dengan urusan tanah dapat diatasi.

(b)   
Ringkasan Proses Kerja Pemberian Permit Kuari seperti di Lampiran A.

LAMPIRAN A

SENARAI SEMAK DAN GARIS PANDUAN BAGI PERMOHONAN PENGELUARAN 
BAHAN BATUAN DI BAWAH SEKSYEN 72, KANUN TANAH NEGARA 1965

(a) Permohonan diterima daripada permohonan (Form 6 (Rule 17), Jadual 1,  Penang Land Rules 2005) Berserta perkara-perkara berikut:


(i)
Salinan kad Pengenalan


(ii)
Pelan tapak dan pelan lokasi (AI dan A4)


(iii)
Salinan Hak milik 


(iv)
Bil Hasil Semasa


(v)
Surat Kuasa Wakil (sekiranya berkaitan)


(vi)
Memorandum & Artikel


(viii)
Salinan Kelulusan Pelan Kerja Tanah (Sekiranya telah di luluskan)

(b)
Permohonan menjelaskan bayaran sebanyak RM500.00 bagi setiap permohonan.

(c)
Penolong Pengarah Tanah Daerah menyediakan laporan tanah.

(d)
Pentadbiran Tanah mendapatkan ulasan daripada jabatan-jabatan teknikal


berikut:-



(i)
Jabatan Kerja Raya



(ii)
Jabatan Alam Sekitar



(iii)
Jabatan Perancangan Bandar dan Desa



(iv)
Majlis Perbandaran Seberang Perai/Majlis Perbandaran Pulau Pinang



(v)
Jabatan Keselamatan dan kesihatan Pekerja (DOSH)



(vi)
Jabatan Mineral dan Geosains



(vii)
Pejabat Polis Daerah.

(e)
Pentadbir Tanah menyediakan Kertas Jawatankuasa Tanah Negeri dan dikemukakan ke Pejabat Tanah dan Galian (PTG).

(f)
Permohonan dibincangkan dalam Mesyuarat Jawatankuasa Pengeluaran BahBatuan dan Mesyuarat Jawatankuasa Tanah Negeri sebelum diangkat untuk pertimbangan Majlis Mesyuarat Kerajaan Negeri.

(g)
PTG memaklumkan kelulusan kepada Pentadbir Tanah.

(h)
Pentadbir Tanah mengeluarkan kelulusan sekiranya bersesuaian beserta starat syarat Jabatan Teknikal.


-
Salinan kelulusan perlulan disalin kepada Jabatan-jabatan teknikal tersebut diatas.

(i)
Permohon mengemukakan kelulusan EIA dan kelulusan Pelan Kerja Tanah serta menjelaskan bayaran deposit RM10,000.00 beserta bayaran royalty. Bayaran royalty dikra menggunakan formula berikut:


Keupayaan mesin X 60% x 8 jam sehari X 26 hari x 10 bulan Setahun – 10 % over burden = RM_______ bayaran royalti setahun bahagi 12 bulan berdasarkan bulan ke bulan x *RM3.00 semeter padu.



(bagi tanah-tanah berstatus 1st Grade, bayaran royalty adalah dikecualikan)

(j)
Pentadbiran Tanah mengeluarkan Permit 4C.

